
Úsáid cheart d’acmhainní poiblí i dtoghcháin 

Tá roinnt fiosruithe faighte ag an gCoimisiún um Chaighdeáin maidir le húsáid 

chlúdaigh an Oireachtais ag Comhaltaí an Oireachtais, roimh scor na Dála agus tar 

éis di a scoradh, ina  lorgaíonn siad tacaíochta dóibh féin agus do dhaoine eile mar 

iarrthóirí toghcháin. 

Tá sé curtha in iúl ag an gCoimisiún um Chaighdeáin, roimh scor na Dála, nár cheart 

do Theachtaí Dála ná Seanadóirí clúdaigh an Oireachtais (nó saoráidí eile - féach 

thíos) a úsáid chun críocha toghcháin i ndáil leis na toghcháin ghinearálta atá le 

teacht do Dháil Éireann agus do Sheanad Éireann, maidir lena n-iarrthóireacht féin, 

mar gur soláthraíodh na saoráidí sin dóibh de bharr a ndualgas mar ionadaithe 

poiblí. Ná níor chóir dóibh na saoráidí seo a chur ar fáil d'iarrthóirí eile chun críche 

toghcháin nó chun críche ar bith eile. 

Tá úsáid na saoráidí a chuirtear ar fáil trí chistí poiblí, le linn na tréimhse toghcháin, 

i.e. tar éis don Dáil scoradh, faoi réir Alt 4 (4A) de na a hAchtanna um Choimisiún 

Thithe an Oireachtais 2003 go 2012 . Foráiltear iontu go bhféadfaidh Coimisiún 

Thithe an Oireachtais - 

“treoirlínte a ullmhú agus a fhoilsiú le haghaidh chomhaltaí Dháil Éireann agus 

Sheanad Éireann i ndáil le húsáid seirbhísí agus saoráidí a sholáthraítear as cistí 

poiblí tar éis lánscor ar Dháil Éireann, agus 

(a) féadfaidh sé seirbhísí agus saoráidí den sórt sin a sholáthar, agus 

(b) sonróidh sé muirear cuí as úsáid den sórt sin ar shlí seachas i leith dualgas mar 

ionadaithe poiblí.” 

Ar na saoráidí dá dtagraítear tá clúdaigh litreach réamhíoctha, tomhaltáin 

stáiseanóireachta, úsáid trealaimh oifige agus TFC, úsáid de shaoráidí teileafóin, 

facs agus cóipeála agus costais foirne. D'fhoilsigh Coimisiún Thithe an Oireachtais 

treoirlínte maidir leis seo an 14 Eanáir 2020. 

Dá réir sin, tá Teachtaí Dála agus Seanadóirí i dteideal na saoráidí sin a úsáid 

seachas i leith a ndualgas mar ionadaithe poiblí le linn tréimhse toghcháin; ach 

ceanglaítear orthu an costas a aisíoc le Coimisiún Thithe an Oireachtais, áfach. 

Is mian leis an gCoimisiún um Chaighdeáin a rá, i gcás ina n-úsáideann iarrthóir in 

olltoghchán na Dála clúdaigh Oireachtais nó saoráidí eile a chuirtear ar fáil trí chistí 

poiblí le linn na tréimhse toghcháin chun críocha toghcháin, go meastar gur 

speansas toghcháin é agus caithfear iad a thabhairt i gcuntas. 

Is féidir leis an gCoimisiún um Chaighdeáin a dhearbhú freisin go bhfuil Teachtaí 

Dála i dteideal clúdaigh an Oireachtais a úsáid tar éis do Dháil Éireann a scoradh, le 

haghaidh gnó réasúnta leanúnach sa dáilcheantar, i.e. chun críocha 

neamhthoghcháin. Tá Seanadóirí i dteideal clúdaigh an Oireachtais a úsáid freisin 



 

 

maidir lena ndualgais leanúnacha mar ionadaithe poiblí - eascraíonn sé seo as an 

bhfíric nach ndéantar Seanad Éireann a scoradh tar éis lánscor na Dála. 

Athdhearbhaíonn an Coimisiún um Chaighdeáin go gceanglaítear ar “shealbhóirí 

oifige” (féach thíos) a bheith treoraithe ag forálacha an Chóid Iompair do Shealbhóirí 

Oifige ina luaitear “nár chóir saoráidí oifigiúla a úsáid ach amháin chun críocha 

oifigiúla”. Sna cóid iompair do chomhaltaí Dháil Éireann agus Sheanad Éireann 

luaitear freisin “agus a ndualgais oifigiúla á gcomhlíonadh acu, ní mór do Chomhaltaí 

acmhainní poiblí a úsáid go stuama agus chun na gcríoch dá bhfuil siad beartaithe 

amháin.” 

Sna  Treoirlínte d'iarrthóirí agus gníomhairí toghcháin ag an Olltoghchán de chuid an 

Choimisiúin um Chaighdeáin leagtar amach an seasamh ina iomláine (féach thíos). 

Fiosrúcháin bhreise chuig an gCoimisiún um Chaighdeáin ag 01-6395666. 

--- CRÍOCH--- 

D'ullmhaigh an Rialtas an Cód Iompair do Shealbhóirí Oifige de bhun alt 10 (2) den 

Acht um Chaighdeáin in Oifigí Poiblí 2001 agus d'fhoilsigh an Coimisiún um 

Chaighdeáin é in 2003. Tagraíonn an téarma "sealbhóir oifige" de réir bhrí na 

nAchtanna um Eitic in Oifigí Poiblí 1995 agus 2001 don Taoiseach, don Tánaiste, 

d'Airí, d'Airí Stáit agus do Chathaoirligh agus Leas-Chathaoirligh de Dháil Éireann 

agus de Sheanad Éireann. 

I gCuid 2.2.3 den Chód tagraítear don fhíric go gcuirtear saoráidí ar chostas poiblí ar 

fáil do shealbhóirí oifige ionas gur féidir gnó poiblí a dhéanamh go héifeachtach”. 

Leantar ar aghaidh sa chuid seo ag lua gur chóir “úsáid na saoráidí seo a bheith i 

gcomhréir leis an bprionsabal seo”. Maítear i gCuid 2.2.3 freisin “nár chóir saoráidí 

oifigiúla a úsáid ach amháin chun críocha oifigiúla” agus “gur chóir do shealbhóirí 

oifige a chinntiú go bhfuil a n-úsáid do shaoráidí arna soláthar go hoifigiúil deartha 

chun luach ar airgead a thabhairt don phobal agus chun aon mhí-úsáid na 

bpribhléidí atá, gan amhras, ceangailte le hoifig, a sheachaint". 

Ba é an Coiste um Leasanna Comhaltaí Dháil Éireann a dhréachtaigh an Cód 

Iompair do Chomhaltaí Dháil Éireann seachas Sealbhóirí Oifige faoi alt 10 (1) den 

Acht um Chaighdeáin in Oifigí Poiblí 2001 agus ghlac Dáil Éireann leis in 2002. Ba é 

an Coiste um Leasanna Comhaltaí Sheanad Éireann a dhréachtaigh an Cód Iompair 

do Chomhaltaí Sheanad Éireann seachas Sealbhóirí Oifige faoi alt 10 (1) den Acht 

um Chaighdeáin in Oifigí Poiblí 2001 agus ghlac Seanad Éireann leis in 2002. 

D'fhoilsigh an Coimisiún um Chaighdeáin na cóid de réir a fhreagrachtaí faoin Acht 

um Chaighdeáin in Oifigí Poiblí 2001. Tá na cóid ar fáil ar shuíomh idirlín an 

Choimisiúin um Chaighdeáin ar https://www.sipo.ie/acts-and-codes/codes-of-

conduct/office-holders/index.xml?&Language=ga Maoirseacht ar na hAchtanna um 

Eitic 1995 agus 2001, maidir le comhaltaí nach sealbhóirí oifige iad, is ceist í sin don 

Choiste um Leasanna Comhaltaí gach Tí. 

https://www.sipo.ie/acts-and-codes/guidelines/elections/index.xml?&Language=ga
https://www.sipo.ie/acts-and-codes/codes-of-conduct/office-holders/index.xml?&Language=ga
https://www.sipo.ie/acts-and-codes/codes-of-conduct/office-holders/index.xml?&Language=ga


 

 

Tá ról maoirseachta ag an gCoimisiún um Chaighdeáin maidir le deonacháin agus 

caiteachas toghcháin a nochtadh ag olltoghchán na Dála a bheidh ann go gairid 

agus nochtadh deonacháin ag olltoghchán an tSeanaid aa bheidh ann go gairid. Níl 

ról maoirseachta aige maidir le speansais toghcháin a nochtadh ag olltoghchán an 

tSeanaid mar níl aon cheanglas ann go n-nochtfadh iarrthóirí na speansais ag an 

toghchán sin. 

Is iad seo a leanas treoirlínte an Choimisiúin maidir leis an Olltoghchán don 33ú Dáil 

[Iarrthóirí agus Gníomhairí Toghcháin]: 

Speansais toghcháin a íoctar as cistí poiblí  

2.7.6 I gcás go n-úsáidtear maoin, seirbhísí nó áiseanna a íoctar as cistí poiblí chun 
críocha toghcháin, ní mór costas na húsáide sin a aisíoc leis an soláthraí lena 
mbaineann. Ní mór cuntas a thabhairt i gcostais den sórt sin mar speansas 
toghcháin ansin.  Ní mór do ghníomhaire toghcháin an iarrthóra úsáid an ábhair 
sin a údarú.  Is faoin ngníomhaire toghcháin ábhartha agus faoin iarrthóir, i 
gcomhairle le soláthraí na maoine, na seirbhísí nó na n-áiseanna, atá sé luach 
na húsáide a chinneadh chun críocha toghcháin le linn na tréimhse toghcháin 
agus cuntas a thabhairt san úsáid sa ráiteas speansas toghcháin. [Samplaí den 
chineál caiteachais sin iad úsáid áiseanna arna gcistiú ag an bpobal amhail 
clúdaigh litreach réamhíoctha, teileafóin, am foirne, srl.] 

 
2.7.7 D’fhéadfadh go mbeadh ar iarrthóirí atá ina sealbhóirí oifige tofa/poiblí cumarsáid 

a dhéanamh leis na toghthóirí le linn na tréimhse toghcháin.   I gcás go n-íoctar 
costais le cistí poiblí, is gá idirdhealú a dhéanamh idir úsáid acmhainní poiblí 
chun a ngnáthghnó ionadaíochta a dhéanamh agus úsáid acmhainní poiblí chun 
críocha toghcháin.  Ní mór aon úsáid as a n-áiseanna a n-íoctar astu le cistí 
poiblí chun a gcríoch toghcháin féin a chur i gcuntas mar speansas toghcháin.    

 
2.7.8 Má úsáideann iarrthóir, le linn na tréimhse toghcháin, ábhair a n-íoctar astu le 

cistí poiblí chun aon chineál cumarsáide a sheoladh chuig aon duine de na 
toghthóirí gan iarraidh, measfar gur úsáideadh na hábhair chun críocha 
toghcháin agus caithfear na costais a áireamh mar speansas toghcháin ar a 
luach tráchtála iomlán.     

 
 2.7.9 I gcás go n-ardaítear fiosrú nua le hiarrthóir ina c(h)áil mar iarrthóir (lena n-

áirítear fiosrú nár ardaíodh leis an iarrthóir roimh an toghchán) le linn dó/di a 
bheith ag canbhasáil agus go n-úsáidtear áiseanna a fhaigheann cistiú poiblí 
chun freagairt don fhiosrú, measfar gur úsáideadh na háiseanna sin chun críocha 
toghcháin.Tá am arna chaitheamh ag baill foirne agus iad ag freagairt don fhiosrú 
san áireamh leis sin (ach amháin i gcás go bhfuil baill foirne den sórt sin ag obair 
ar fheachtas an iarrthóra go deonach). 

 
2.7.10 Meabhraítear do Chomhaltaí den Oireachtas gur chun a n-úsáid féin mar 

ionadaithe poiblí a chuirtear áiseanna a n-íoctar astu le cistí poiblí ar fáil.   Níor 
chóir na háiseanna sin a chur ar fáil d’iarrthóirí eile chun críocha toghcháin. Dá 
gcuirfí ar fáil iad chun na gcríoch sin, d’fhéadfadh go mbeadh iarmhairtí 
suntasacha ann faoi na hAchtanna um Eitic in Oifigí Poiblí, 1995 agus 2001, de 
bhreis ar iad a bheith ina speansas toghcháin nach mór a chur i gcuntas. 


